
Mál nr. 439/2024 

Nafn málskotsaðila (M) 

Nafn varnaraðila (V) 

Heiti vátryggingar: Ábyrgðartrygging ökutækis.  

Skráningarnúmer ökutækja: (A) og (B).   

 

Sakarskipting. Sönnun tjónsatviks. 

Gögn.  

1. Málskot móttekið 15. nóvember 2024, ásamt fylgiskjölum. 

2. Tölvupóstur, dags. 4. mars 2025. 

 

Málsatvik.  

Samkvæmt ökutækjaskýrslu sem fyrirtækið Aðstoð og öryggi (A&Ö) gerði, hafði eigandi 

bifreiðarinnar A samband við fyrirtækið þann 24. október 2024, í kjölfar þess að vitni hafði séð 

bifreiðinni B ekið aftur á bak utan í bifreiðina A þar sem hún var kyrrstæð og mannlaus á bifreiðasæði 

við verslunina Bónus í Skeifunni. Vitnið tók mynd af bifreiðinni B aka af vettvangi. Starfsmaður 

A&Ö skoðaði myndbandsupptöku af atvikinu en vegna gæða myndbandsins sást ekki hvort B var ekið 

utan í A en þó sést að B var ekið aftur á bak mjög nálægt A. Skýrsluritari gerði samanburð á 

bifreiðunum og var niðurstaða hans sú að að bifreiðinni B hefði verið ekið aftur á bak á bifreiðina A 

umrætt sinn. Ökumaður B kveðst aðspurður ekki hafa orðið var við neinn árekstur þegar hann ók aftur 

á bak úr stöðureit og kannaðist ekki við atvikið. Vegna tjónsins hefur eigandi A gert kröfu um bætur 

úr ábyrgðartryggingu bifreiðarinnar B hjá V og vísar í frásögn vitnis máli sínu til stuðnings þar sem 

segir: „Staðfesti að hafa orðið vitni að þessari utan í keyrslu sem var mjög greinileg. Beið eftir 

eiganda kyrrstæða bílsins og upplýsti hana um hvað hafði gerst.“  

 

Álit. 

Með vísan til fyrirliggjandi framburðar vitnis og samanburðar á ákomum á bifreiðunum A og B sem 

fyrirtækið Aðstoð og öryggi framkvæmdi er það afstaða nefndarinnar að fyrir liggi fullnægjandi 

sönnun á því að bifreiðinni B var ekið aftur á bak utan í bifreiðina A á bifreiðastæði fyrir utan verslun 

Bónus í Skeifunni.  

Með vísan til ofangreinds verður sök því, sbr. 5. gr. laga um ökutækjatryggingar nr. 30/2019, skipt 

þannig að ökumaður B ber alla sök á umræddum árekstri. 

 

Niðurstaða. 

Ökumaður B ber alla sök á árekstrinum. 

 

 

Reykjavík, 25. mars 2025. 

rafræn undirskrift 

 

Guðmundur Sigurðsson           Hildigunnur Hafsteinsdóttir      Heiða Óskarsdóttir

                         


